
Газета	«Звязда»,	якая	ў	гады	Вялікай	Айчыннай	вайны	не	спыніла	свайго	
выхаду,	да	75й	гадавіны	Вялікай	Перамогі	падрыхтавала	шэраг	адметных	
праектаў.	 Іх	 мэта	 –	 захаваць	 гістарычную	 праўду	 аб	 вайне,	 выклікаць	
у	моладзі	цікавасць	да	мінулых	падзей,	супрацьдзейнічаць	фальсіфікацыям.	

The	newspaper	«Zvyazda»,	which	did	not	stop	its	publication	during	the	Great	
Patriotic	War,	prepared	a	series	of	distinctive	projects	for	the	75th	anniversary	of	
the	Great	Victory.	Their	goal	is	to	preserve	the	historical	truth	about	the	war,	to	
arouse	interest	among	young	people	in	the	past	events,	and	to	counteract	falsifica
tions.

Для	 найстарэйшага	 са	 штодзённых	 выданняў	 Беларусі	 –	 газе
ты	 «Звязда»	 –	 тэма	 Другой	 сусветнай	 вайны	 заўжды	 была	 адной	
з	 прыяры	тэтных.	 Да	 даўно	 мінулай,	 але	 лёсавызначальнай	 падзеі	
XX	 стагоддзя	 грамадскапалітычнае	 выданне	 звяртаецца	 рэгулярна,	
незалежна	ад	юбілейных	дат	і	павышанай	увагі	аўдыторыі	да	канкрэт
нага	гістарычнага	перыяду.

Перш	 за	 ўсё	 гэта	 абумоўлена	 гісторыяй	 самой	 газеты.	 «Звязда»	 –	
адзіная	рэспубліканская	газета,	якая	ў	 гады	Вялікай	Айчыннай	вайны	
выходзіла	на	занятай	ворагам	тэрыторыі.	Спачатку	ў	акупаваным	Мінску	
(май	 –	 верасень	 1942	 г.),	 а	 пасля	 ў	 партызанскай	 зоне	 (з	 27	 студзеня	
1943	г.	па	ліпень	1944	г.).	10	ліпеня	1944	г.	«Звязда»	аднавіла	свой	выхад	
у	вызваленым	Чырвонай	Арміяй	Мінску.	

За	тое,	каб	газета	выходзіла	ў	такі	неспакойны	для	краіны	час,	да
носіла	да	насельніцтва	аб’ектыўную	інфармацыю,	дзясяткі	журналістаў,	
падпольшчыкаў	заплацілі	самую	высокую	цану	–	сваё	жыццё.	Усе	пас
ляваенныя	 пакаленні	 «звяздоўцаў»	 добра	 разумелі	 гэта,	 таму	 ніколі	
не	 выкрэслівалі	 тэму	 Вялікай	 Айчыннай	 з	 тэматычнай	 палітры	 га
зеты.	 Не	 выключэнне	 –	 і	 сённяшнія	 журналісты	 адзінай	 штодзён
най	 беларускамоўнай	 газеты,	 якія	 працягваюць	 шанаваць	 памяць	 аб	
сваіх	 папярэдніках.	 Адно	 з	 пацверджанняў	 гэтаму	 –	шэраг	 адметных	
праектаў,	 якія	 супрацоўнікі	 «Звязды»	 рэалізавалі	 да	 75й	 гадавіны	
Вялікай	Перамогі	савецкага	народа	ў	Вялікай	Айчыннай	вайне.	

Праект	 «Дарогамі	 Славы»,	 які	 рэдакцыя	 «Звязды»	 запусціла	
сумесна	 з	 Музеем	 гісторыі	 Узброеных	 Сіл	 Беларусі,	 з’явіўся	 на	
старонках	 газеты	 ў	 сакавіку	 2020	 г.	 На	 працягу	 пяці	 месяцаў	 яго	
аўтары	–	фотакарэспандэнт	Анатоль	Кляшчук	і	карэспандэнт	Валяр’ян	
Шкленнік	 –	 прапаноўвалі	 чытачам	 не	 толькі	 цікавую	 інфармацыю,		
а	 і	 дакументальныя	 фотаздымкі,	 зробленыя	 фотамайстрам	 у	 1980–
1990х	гг.	мінулага	стагоддзя.	

Героі	спецыяльнай	рубрыкі	–	поўныя	кавалеры	салдацкага	ордэна	
Славы,	беларусы	па	паходжанні	або	тыя,	хто	звязаў	свой	далейшы	лёс	
з	нашай	краінай.	«Гэтая	ўзнагарода	была	заснавана	8	лістапада	1943	г.	
Яе	 з’яўленню	 папярэднічала	 вызваленне	Кіева,	 якое	 адбылося	 двума	
днямі	раней.	Байцы	праявілі	 такую	мужнасць	пры	фарсіраванні	Дня
пра,	што	існуючых	на	той	час	узнагарод	не	хапала,	каб	аддзячыць	ра
давы	 і	 сяржанцкі	 састаў	 за	 подзвігі.	 Узнагароджваць	 ордэнам	Славы	
маглі	 радавых,	 сяржантаў,	 а	 таксама	малодшых	 лейтэнантаў	Ваенна
паветраных	сіл»,	–	пішуць	аўтары	26	лютага	2020	г.,	анансуючы	праект	
на	старонках	газеты	[1].

У	межах	 спецрубрыкі	 аўтары	распавялі	 пра	 ваенны	шлях	поўных	
кавалераў	ордэна	Славы,	гісторыю	іх	узнагарод,	жыццё	пасля	вайны.	
Вялікія	партрэты	ардэнаносцаў,	нехарактэрныя	для	газетнага	фармату,	
візуальна	 ўпрыгожылі	 друкаваныя	 палосы,	 дапоўнілі	 матэрыялы	
эмацыянальнасцю,	 бліжэй	 пазнаёмілі	 чытача	 з	 героямі	 публікацый.	
Паводле	 Вікіпедыі,	 сярод	 уражэнцаў	 Беларусі	 значыцца	 71	 поўны	

кавалер	 ордэна	 Славы,	 два	 чалавекі	 ў	 гэты	 спіс	 не	 ўвайшлі	 зза	
супярэчлівых	дадзеных	аб	месцы	нараджэння,	хоць,	на	думку	сучасных	
гісторыкаў,	 яны	 лічацца	 беларусамі	 [2].	 Аўтарскі	 калектыў	 распавёў	
толькі	аб	тых	поўных	кавалерах	ордэна	Слава,	з	якімі	фотакарэспандэнт	
Анатоль	Кляшчук	быў	знаёмы	асабіста.	У	выніку	на	старонках	«Звязды»	
ўбачылі	свет	больш	за	два	дзясяткі	фотанарысаў.	

Яшчэ	адзін	з	ключавых	праектаў,	прымеркаваных	да	75й	гадавіны	
Вялікай	Перамогі,	 –	 «Абеліскі	 параненай	 зямлі.	Адраджэнне».	Увека
вечванню	 памяці	 ахвяр	Вялікай	Айчыннай	 вайны,	 а	 таксама	 подзвігу	
нашых	 землякоў	 у	 краіне	 надаецца	 асаблівая	 ўвага.	 Такое	 паважлівае	
стаўленне	да	памяці	аб	ключавой	падзеі	ў	гісторыі	беларускага	народа	
найперш	прадыктавана	дзяржаўнай	палітыкай	Рэспублікі	Беларусь.

Збіраць	 інфармацыю	 пра	 ваенныя	 падзеі	 пачалі	 яшчэ	 тады,	 калі	
ішлі	 бязлітасныя	 баі.	 «У	 верасні	 1942	 г.	 на	 сумесным	 пасяджэнні	
кіраўніцтва	 Саюза	 савецкіх	 архітэктараў	 і	 Саюза	 савецкіх	 мастакоў	
БССР	 абмяркоўвалася	 і	 была	 зацверджана	 «Праграма	 на	 складанне	
эскізаідэі	 помніка	 героям	 Айчыннай	 вайны».	 Праграма	 прадуглед
жвала	 таксама	 ўсталяванне	 помнікаў	 у	 буйных	 гарадах	 і	 райцэнтрах	
Беларусі,	 на	 тэрыторыі	 якіх	 адбываліся	 значныя	 ваенныя	 падзеі	 і	
здзяйсняліся	подзвігі.	У	ліпені	1944	г.	Савет	народных	камісараў	БССР	
і	ЦК	КП(б)Б	прымаюць	пастанову	«Аб	захаванні	і	доглядзе	месцаў	па
хавання	воінаў	Чырвонай	Арміі	 і	партызанаў,	якія	загінулі	ў	Вялікую	
Айчынную	вайну	і	пахаваны	на	тэрыторыі	Беларускай	рэспублікі»,	дзе	
падкрэсліваецца,	што	магілы	людзей,	якія	аддалі	жыццё	за	вызваленне	
Беларусі,	павінны	стаць	народнымі	святынямі	і	месцамі	пакланення	на	
вякі»,	–	піша	газета	«Звязда»	[3].

Рубрыка	 знаёміць	 чытачоў	 з	 гісторыяй	 стварэння	 месцаў	 памяці,	
правобразамі	людзей,	увасобленых	у	граніце,	бронзе	ці	камені.	У	пра
екце	адлюставаны	клопат	звычайных	людзей	аб	гэтых	памятных	мес
цах,	расказваецца	пра	арганізацыі,	якія	добраўпарадкоўваюць	воінскія	
пахаванні.	З	нумара	ў	нумар	аўтары	расказваюць	і	пра	пошукавыя	ра
боты,	якія	вядуцца	на	месцы	баёў,	публікуюць	імёны	тых,	хто	яшчэ	да	
нядаўняга	часу	лічыўся	зніклым	без	вестак.	Праект	«Абеліскі	паране
най	зямлі.	Адраджэнне»	–	і	пра	аднаўленне,	рэстаўрацыю	манументаў	
і	памятных	знакаў,	і	пра	стварэнне	новых	абеліскаў	і	мемарыялаў,	якія	
сваім	з’яўленнем	сведчаць	аб	тым,	што	памяць	аб	ваенных	падзеях	не	
мае	тэрміну	даўнасці.	

Сумесны	праект	Полаччыны	 і	 газеты	«Звязда»	«Урочышча	Пяскі»,	
які	 стартаваў	у	 рэспубліканскім	 выданні	 ў	 кастрычніку	2014	 г.,	 пасля	

невялікага	перапынку	працягвае	выходзіць	на	старонках	газеты	і	ў	год	
75й	гадавіны	Вялікай	Перамогі	савецкага	народа	ў	Вялікай	Айчыннай	
вайне.	 Практычная	 мэта	 рубрыкі	 –	 прывесці	 ў	 належны	 стан	 месца,	
дзе	да	нядаўняга	часу	ляжалі	астанкі	больш	чым	40	тыс.	ваеннапалон
ных	(пераважна	з	перасыльнага	лагера	ДУЛАГ	–	125),	падпольшчыкаў,	
партызанаў	і	мірных	грамадзян,	а	таксама	ўвекавечыць	іх	памяць.

«Згодна	з	актам	ад	7	мая	1945	г.	па	ўстанаўленні	і	расследаванні	фактаў	
злачынстваў	і	зверстваў,	учыненых	нямецкафашысцкімі	захопнікамі	і	іх	
саўдзельнікамі	ў	перыяд	часовай	акупацыі	Полацка	з	15	ліпеня	1941	г.	да	
4	ліпеня	1944	г.,	за	час	існавання	лагера	ў	Полацку	ў	ім	было	знішчана	
больш	за	40	тыс.	ваеннапалонных.	Усяго	на	гэтай	зямлі	знайшлі	апошні	
прытулак	больш	за	150	тыс.	ахвяр	фашызму»,	–	піша	«Звязда»	[4].	Газета,	
якая	на	працягу	некалькіх	гадоў	расказвала	пра	гісторыю	гэтага	месца,	
лёс	некаторых	вязняў,	уключылася	ў	акцыю	па	зборы	сродкаў	на	мема
рыял.	У	выніку	на	месцы	масавага	пахавання	часоў	Вялікай	Айчын	най	
вайны	ў	Полацку	22	чэрвеня	2020	г.	урачыста	быў	адкрыты	мемарыяль
ны	комплекс	з	аднайменнай	назвай	«Урочышча	Пяскі».

Найбольш	шырока	тэматыку	Другой	сусветнай	вайны	адлюстроўвае	
праект	 «75	 мірных	 гадоў.	 Беларусь	 памятае!».	 Рубрыка	 не	 замацава
на	 за	 канкрэтным	 журналістам.	 Аўтарамі	 публікацый	 выступаюць	
як	 карэспандэнты	 выдання,	 так	 і	 пазаштатныя	 аўтары:	 гісторыкі,	
архівісты,	краязнаўцы.	Пад	лагатыпам	праекта	на	старонках	«Звязды»	
друкуюцца	матэрыялы	 аб	 гісторыі	 партызанскага	 руху,	 рэпартажы	 аб	
працы	 пошукавых	 атрадаў	 на	 месцах	 баявых	 дзеянняў,	 нарысы	 пра	
ўдзельнікаў	Вялікай	Айчыннай	вайны,	інфармацыя	аб	мерапрыемствах	
і	ўрачыстасцях,	прымеркаваных	да	75годдзя	Вялікай	Перамогі.	

Ці	 знойдуць	 дадзеныя	 праекты	 ваеннапатрыятычнай	 скіраванасці	
на	 старонках	 штодзённай	 беларускамоўнай	 газеты	 працяг,	 пакажа	
час.	 Аднак	 у	 любым	 выпадку,	 незалежна	 ад	 юбілейных	 дат	 і	 іншых	
акалічнасцяў,	 думаецца,	 газета	 «Звязда»,	 якая	 ў	 найбольш	 складаны	
для	краіны	час	не	спыніла	свайго	выхаду,	захавае	заўжды	ўласцівы	ёй	
патрыя	тычны	настрой.	

